 L I G J

 Nr.8439, DATE 29.12.1998

 PER BUXHETIN E SHTETIT TE VITIT 1999

 Në mbështetje të neneve 78, 83 pika 1 dhe 158 të Kushtetutës, me propozimin e Këshillit të Ministrave,

 KUVENDI

 I REPUBLIKES SE SHQIPERISE

 V E N D O S I:

 KREU I

 BUXHETI I SHTETIT

 NENI 1

Fondi i konsoliduar për vitin 1999 është:

- Të ardhurat....... . 95.228 milionë lekë

- Shpenzimet...... 148.318 milionë lekë

 NENI 2

Buxheti i pushtetit vendor i vitit 1999 është:

- Të ardhurat....... 4.444 milionë lekë

* Tatimore........ 955 milionë lekë

* Jotatimore.......... 195 milionë lekë

* Grandi i buxhetit qendror .. 3.294 milionë lekë

- Shpenzimet....... 4.444 milionë lekë.

 NENI 3

 Buxheti i sigurimeve shoqërore i vitit 1999 është:

a. Skema e sigurimit të detyrueshëm shoqëror

- Të ardhurat gjithsej........ 25.991 milionë lekë

* Nga kontributet............ 16.718 milionë lekë

* Transferime nga buxheti i shtetit .... 9.273 milionë lekë

- Shpenzimet............ 25.99 milionë lekë

Paga minimale për efekt të pagimit të kontributit të sigurimeve shoqërore dhe shëndetësore deri në rritjen e pagave është 6040 lekë në muaj. Pas rritjes së pagave, Këshilli i Ministrave përcakton pagën e re.

b. Skema e sigurimit suplementar

- Të ardhurat gjithsej....... 49 milionë lekë

*Nga kontributet......... 24 milionë lekë

* Transferime nga buxheti i shtetit.. 25 milionë lekë

- Shpenzimet......... 49 milionë lekë

 NENI 4

Buxheti i sigurimeve shëndetësore i vitit 1999 është:

- Të ardhurat........... 2.950 milionë lekë

* Nga kontributet......... 1.458 milionë lekë

* Të tjera............. 192 milionë lekë

* Transferime nga Buxheti i Shtetit. 1.300 milionë lekë

- Shpenzimet.......... 2.950 milionë lekë

 KREU II

 BURIMET PER MBESHTETJEN E SHPENZIMEVE BUXHETORE

 NENI 5

TE ardhurat e buxhetit të shtetit sipas grupeve kryesore janë:

Të ardhurat tatimore.......... 74.328 milionë lekë

Të ardhurat jotatimore.......... 20.900 milionë lekë

 NENI 6

Kufiri maksimal i financimit të deficitit të buxhetit të përgjithshëm nga burimet e brendshme është 30.920 milionë lekë, nga i cili 3.000 milionë lekë financohet nga të ardhurat e privatizimit. Kufiri i financimit nga burimet e huaja është 22.170 milionë lekë, nga i cili 5.517 milionë lekë mbështetje direkte për deficitin.

 NENI 7

Disbalancimi i mundshëm gjatë vitit i buxhetit të sigurimeve shoqërore dhe shëndetësore financohet nga fondi i garantimit të pensioneve dhe fondi rezervë i ISKSH-së.

 KREU III

 SHPENZIME TE BUXHETIT TE SHTETIT

 NENI 8

Shpenzimet sipas drejtimeve kryesore janë:

- shpenzime korrente........ 108.674 milionë lekë

- shpenzime kapitale........ 32.482 milionë lekë

- kosto e ristrukturimit të bankave.... 1.500 milionë lekë

- rezervë e Këshillit të Ministrave..... 3.312 milionë lekë

- kontigjencë............... 2.350 milionë lekë

Kufiri i shpenzimeve për çdo ministri dhe institucion qendror, i ndarë në fonde të kushtëzuara dhe të pakushtëzuara, është sipas pasqyrës nr.1, bashkëngjitur.

 NENI 9

Në zërin fonde të kushtëzuara përfshihen shpenzimet nga financimet e huaja për projekte dhe shpenzimet nga të ardhurat që me ligj ose me akte nënligjore i takojnë institucioneve buxhetore. Fondet e kushtëzuara, me përjashtim të financimeve të huaja, krijohen dhe përdoren brenda vitit buxhetor.

 NENI 10

Fondi i kontigjencës prej 2.350 milionë lekë përdoret në masën 1.000 milionë lekë për rritjen e investimeve në zërat TVSH dhe kosto lokale në përputhje me ecurinë e financimeve të huaja me vendim të Këshillit të Ministrave nëse fondet e përcaktuara në tabelën dy për këtë qëllim janë të pamjaftueshme, në masën 250 milionë lekë për statusin e ushtarakut me vendim të Këshillit të Ministrave, dhe në masën 1100 milionë lekë për ruajtjen e deficitit buxhetor me miratim të Kuvendit. 

 NENI 11

Administrata e Përgjithshme e Ndihmës ngarkohet të ndërtojë një sistem informacioni për treguesit kryesorë statistikorë e financiarë që përfshin kjo skemë, brenda 6-mujorit të parë të vitit 1999, sipas kritereve që përcaktohen me vendim të Këshillit të Ministrave.

 NENI 12

Shpenzimet kapitale nga burime të brendshme janë 13.029 milionë lekë dhe nga burime të huaja 19.453 milionë lekë. Lista e përmbledhur e objekteve është sipas pasqyrës nr.2, bashkëngjitur.

 NENI 13

Grandi që buxheti qendror i transferon pushtetit vendor përfshin fondet operative për aktivitetet që përcaktohen në vendimin e Këshillit të Ministrave nr.204, datë 26.3.1998 "Për kompetencat, detyrat funksionale dhe financimin e pushtetit lokal".

Shpenzimet për personelin e këtyre aktiviteteve përballohen nga fondet e deleguara të buxhetit qendror. Ministria e Pushtetit Lokal 5 për qind të fondit total të grandit e rishpërndan për të përballuar raste të paparashikuara për organet e pushtetit vendor.

Fondet, që sipas këtij neni i vihen në dispozicion organeve të pushtetit vendor, fondet e tjera që me akte ligjore dhe nënligjore i kalojnë organeve të pushtetit vendor, si dhe vendimet e këshillave të organeve të pushtetit vendor që kanë lidhje me përdorimin e fondeve buxhetore, bëhen publike.

 NENI 14

 Fondet buxhetore për pushtetin gjyqësor paraqiten në tabelën 10 të ndara sipas niveleve të tij. Buxheti i pushtetit gjyqësor  administrohet nga Zyra për Administrimin e Buxhetit Gjyqësor, në bazë të ligjit nr.8363, datë 1.7.1998. Bordi i Zyrës së Administrimit të Buxhetit Gjyqësor mund të rishpërndajë deri në 10 për qind të totalit të fondit për çdo nivel të pushtetit gjyqësor, si dhe të miratojë çdo transferim midis gjykatave të të njëjtit nivel, duke respektuar raportet midis shpenzimeve korente dhe kapitale paraqitur në këtë tabelë.

 NENI 15

 Kufiri i shpenzimeve sipas pasqyrës 1 dhe 2 mund të rishpërndahet gjatë vitit midis institucioneve dhe objekteve nga Këshilli i Ministrave deri në masën 10 për qind të totalit të

fondeve të parashikuara për çdo institucion dhe objekt. Për objektet e investimeve ky kufizim është i vlefshëm vetëm për ato që financohen me burime të brendshme.

 NENI 16

 Ngarkohet Ministria e Financave të nxjerrë udhëzime për zbatimin e këtij ligji.

 KREU IV

 BUXHETI FAKTIK 1997

 NENI 17

 Miratohet buxheti faktik për vitin 1997 dhe burimet e tij

të financimit, si më poshtë:

1. Të ardhurat gjithsej........47.990.16 milionë lekë

2. Shpenzimet gjithsej........90.190.08 milionë lekë.

Nga këto:

Buxheti i sigurimeve shoqërore

- të ardhurat.............20.653.54 milionë lekë

- shpenzimet............19.369.31 milionë lekë

Buxheti i Sigurimeve Shëndetësore

- të ardhurat............. 1.650.71 milionë lekë

- shpenzimet............. 1.599.89 milionë lekë

3. Defiçiti buxhetor...... - 40.864.86 milionë lekë

4. Financimi i deficitit.......... 40.864.86 milionë lekë

- I brendshëm.......... 37.741.82 milionë lekë

Kredi nga Banka e Shqipërisë..... 2.400.00 milionë lekë

 Bono thesari............. 35.341.82 milionë lekë

 Ndryshim gjendje arke........ - 1.125.29 milionë lekë

 Detyrime të përkohshme......... 196.90 milionë lekë

-Financim i huaj neto (kredi)..... 3.123.04 milionë lekë

 KREU V

 DISPOZITA TE FUNDIT

 NENI 18

 Çdo akt ligjor e nënligjor që bie në kundërshtim me këtë ligj, shfuqizohet.

 NENI 19

Ky ligj hyn në fuqi menjëherë dhe i shtrin efektet nga data 1.1.1999.

Shpallur me dekretin nr.2286, datë 31.12.1998 të Presidentit të Republikës së Shqipërisë, Rexhep Meidani 

